
                             
 
 
 
 

 
INNKALLING TIL MØTE I RÅDMANNSFORUM​

 
Dato: Onsdag 7.10.2026, Digitalt  

 
 

  

   13:00 - 13:30           Presentasjon av ny reiselivsstrategi / Margit Lund-Mikkelsen  

   13:30 - 15:00​ Sakshandsaming 
 

 
 
 
Saker til handsaming:​
 
RF-sak​ 43/26​ Innkalling og sakliste​

 
RF-sak​ 44/26​ Godkjenning av møtebok fellesmøte 11.9.2026 HR og RF​  
 
RF-sak ​ 45/26 ​ Meldingar 
 
RF-sak ​ 46/26 ​ Orienteringar  
 
RF-sak ​ 47/26 ​ Besøksbidrag - vegen vidare 
​ ​ ​ ​  
RF-sak ​ 48/26   Høyringar  
 
RF-sak ​ 49/26 ​ Observatørstatus i Hardangerrådet / Rådmannsforum 

 
RF-sak ​ 50/26​ Saker som kjem til 
 
 

​ ​  
Forfall må meldast Hardangerrådet v/Trude Rinaldo tlf 48954550 

Varamedlemmene møter etter særskild innkalling. 
 
 
Kinsarvik 30.9.2026 
 
Thore Hopperstad /s​ ​ ​ ​ ​ ​ ​ Ann Irene Myrheim 
Leiar Rådmannsforum​ ​ ​ ​ ​ ​ dagleg leiar 



                                              
 
MØTEBOK ​ Fellesmøte Hardangerrådet og Rådmannsforum  
​
Fredag 11.9.2026 kl 09:00 - 15:00 i Heradsstyresalen, Kvam herad 
   
Til stades:  
Ulvik herad: ​ ​ ​ Ordførar Jens Olav Holven - rådsordførar 
Ulvik herad:​ ​ ​ Kommunedirektør Thore Hopperstad - leiar Rådmannsforum 
Eidfjord kommune: ​ ​ Ordførar Timo Knoch Rådmann 
Eidfjord kommune​ ​ Rådmann Magnus Steigedal 
Kvam herad: ​ ​ ​ Ordførar Torgeir Næss 
Kvam herad ​ ​ ​ Rådmann Anita Hesthamar 
Ullensvang kommune: ​ ​ Ordførar Roald Aga Haug 
Ullensvang kommun​ ​ Rådmann Ole-Jørgen Jondahl 
Hardangerrådet iks: ​ ​ Dagleg leiar Ann Irene Myrheim  

Konsulent Trude L. Rinaldo  
 

 

  ​Agenda: 
 ​09:00 - 09:30​ Presentasjon Samo sitt arbeid og NTP v/leiar Samo Arve Heller 
​ 09:30 - 12:30  Hardangerrådet sakshandsaming   
​ 12:30 - 13:00  Lunsj  
​ 13:00 - 15:00​ Informasjon om nye plansystem VLFK plan v/ Marianne Bugge 
 

 
Innleiing av Arve Helle, leiar SAMO Vestland fylkeskommune 
 
 
Møte med Vestland fylkeskommune 13:00-15:00 
 
Alle ordførarane og rådmenna frå fellesmøtet deltek i dette møtet. 
 
Andre inviterte og deltakande er:  
Vestland fylkeskommune: Fylkesdirektør Robert Rastad,  

 Plansjef May-Britt Hernes,  
 Prosjektleiar for RVK Kata Urban og  
 Ass.prosjektleiar for RAM Guro Steine. 

Voss herad : ​ ​  Ordførar Tonje Såkvitne 
​ ​ ​ ​ ​  Kommunedirektør Martin W. Kulid​ ​  
Samnanger kommune: ​  Ordførar Karl Kolbotn 
​ ​ ​ ​ ​  Kommunedirektør Ove Sæbø 
​ ​ ​ ​ ​  Plansjef Veronika Skiftesvik Natås 
Plansjefar i Hardanger:​  Ulvik herad Rebecka Friis 
​ ​ ​ ​ ​  Eidfjord kommune Anne Kommedal 
​ ​ ​ ​ ​  Kvam herad Heide E. Ørjansen 
​ ​ ​ ​ ​  Ullensvang kommune Wermund Vetrhus 
 
 
 
 
 



                                              
 
 
Regionrådet​ ​ Rådmansforum​ Saker til handsaming:  
Saks nr.​ ​ ​ Saks nr.  
_____________________________________________________________________________________________________________________________________________________________________________ 
 

 
HR-sak 40/26​ ​ RF-sak 35/26​ ​ Innkalling og sakliste 
 
Vedtak:  
 
Innkalling og sakliste vert godkjende med følgjande tillegg: 

1.​ Under HR-sak 43/26 – RF-sak 38/26 – Orienteringssaker vert det lagt til ei 
orientering om prosjektet Jenter i tech.​
 

2.​ Under HR-sak 46/26 – RF-sak 40/26 – Høyringar vert følgjande høyring lagt til:​
Forslag til forskrift om forenkla førelegg ved befatning med mindre mengder narkotika 
til eige bruk og endringar i politiregisterforskrifta. 

 
 
HR-sak 41/26​ ​ RF-sak 36/26​ ​ Godkjenning av møtebøker 
 
Vedtak:  
Møtebøker er godkjent 
 
 
HR-sak 42/26​ ​ RF-sak 37/26​ ​ Meldingar 
 
Vedtak: 
Rådet tek meldingane til vitande 
 
 
HR-sak 43/26​ ​ RF-sak 38/26​ ​ Orienteringssaker  
 
Vedtak: 
Rådet tek orienteringane til vitande 
 
 
HR-sak 44/26​ ​ ​ ​ ​ Nytt frå kommunane​ 
Runde rundt bordet 
 
 
 
 
 
 
 
 



                                              
 
HR-sak 45/26​ ​ RF-sak 39/26​ ​ Besøksbidrag i Hardanger                                 
 
Vedtak:  
Vedtak HR-sak 19/26, RF-sak 17/26 av 27.3.2026 står ved lag:  
Særutskrift:  
Hardangerrådet saman med kommunale næringssjefar får mandat til å utarbeide forslag til  
felles saksframlegg som del av kvar kommune sitt kommunale sakstilfang ved handsaming av 
besøksbidrag i kommunane. 

 
 

HR-sak 46/26​ ​ RF-sak 40/26​ ​ Høyringar​
 
Vedtak:  

1.​ Hardangerrådet utarbeider ikkje felles høyringsuttale til NOU 2026:4 «Kjernekraft i 
Norge?». Den enkelte kommune vurderer sjølv om kommunen vil gi høyringsuttale.​
  

2.​ Handsaming av høyringane til Regional plan for verdiskaping og kompetanse i 
Vestland og Regional plan for areal og mobilitet i Vestland vert utsett til neste møte 
i regionrådet. ​
 

3.​ Administrasjonen sender ut utkast til felles høyringsuttale til forslag til forskrift om 
forenkla førelegg ved befatning med mindre mengder narkotika til eige bruk og 
endringar i politiregisterforskrifta til kommunane. ​
På grunn av høyringsfristen 1. oktober 2026 må tilslutning frå kommunane liggje 
føre per e-post før høyringsuttalen kan sendast inn som felles høyringsuttale frå 
Hardangerrådet.   

​ ​ ​ ​ ​ ​ ​ ​ ​ ​ ​ ​  
 
HR-sak 47/26​ ​ RF-sak 41/26​ ​ Høyring - Forslag om endringar i reglane om 

            interkommunalt samarbeid  
Vedtak: 
Administrasjonen sender ut forslag til felles høyringsuttale frå Hardangerrådet  
På grunn av høyringsfristen 1. oktober 2026 må tilslutning frå kommunane liggje føre per 
e-post før høyringsuttalen kan sendast inn som felles høyringsuttale frå Hardangerrådet.   
 
 
 
HR-sak 48/26​ ​ RF-sak 42/26​ ​ Saker som kjem til. 
 
Vedtak: 
Ingen saker meldt  
 
Møte slutt kl. 12:30 
 
 
 
Norheimsund 11.9.2026  ​
Jens Olav Holven​ ​ ​ ​ ​ ​ ​ Ann Irene Myrheim 
Rådsordførar​ ​ ​ ​ ​ ​ ​ ​ Dagleg leiar 



​ ​ ​ ​ ​ ​ ​ ​ ​ ​ ​
​ ​ ​ ​  

Møtedato 7.10.2026 Saksansvarleg Ann Irene Myrheim 

 
 
RF-Sak​ 46/26​ Meldingar 

 
●​ SLT prosjektet 
●​ Smak av Hardanger og Voss 
●​ Rekrutteringsmesse i Bergen 
●​ Stormøte Kompetanseforum Vestland 

 
 

 
Framlegg til vedtak:  
Rådmanssforum tek meldingane til vitande 
 
 
 



​ ​ ​ ​ ​ ​ ​ ​ ​ ​ ​
​ ​ ​ ​  

Møtedato 7.10.2026 Saksansvarleg Ann Irene Myrheim 

 
 
RF-Sak​ 46/26​ Orienteringar 

 
●​ Krav om innsyn frå Hordaland Folkeblad 
●​ Kraftturismeprosjektet 
●​ KS høstkonferanse 15 - 16 oktober 
●​ Hardangerkonferansen  
●​ Nettverksbygging  

 
 
Framlegg til vedtak:  
Rådmanssforum tek orienteringane til vitande 
 
 
 



​ ​ ​ ​ ​ ​ ​ ​ ​ ​ ​
​ ​ ​ ​  

Møtedato 7.10.2026 Saksansvarleg Ann Irene Myrheim 

 
RF-sak 47/26​ ​ Besøksbidrag i Hardanger 
 
 
Vedtak:  
 
 
Framlegg til vedtak:  
 

1.​ Rådmannsforum konstaterer at det på bakgrunn av vedtaka i kommunane ikkje ligg 
føre eit samla politisk grunnlag for å vidareføre arbeidet med ei felles regional ordning 
for besøksbidrag slik det vart lagt til grunn i HR-sak 37/25.​
 

2.​ Rådmannsforum peikar samtidig på at det framleis ligg føre regionale utfordringar og 
utviklingsbehov knytte til reiseliv og besøksforvaltning som kommunane må ta stilling 
til framover.​
 

3.​ Rådmannsforum tilrår at behovet for ei overordna regional tilnærming til regionale 
utfordringar, tiltak og utviklingsbehov, inkludert organisering og finansiering, vert løfta 
til politisk drøfting i Hardangerrådet. 

 

 
Bakgrunn for saka:  
 
Administrasjonen sendte den 2. juli skriv til regionrådet og rådmannsforum for avklaring iht 
vidare sakshandsamingsprosess.  
 

Avklaring av vidare sakshandsamingsprosess  
Administrasjonen ber om avklaring frå kommunedirektørane og ordførarane om kva 
sakshandsamingsprosess som skal leggjast til grunn for det vidare arbeidet med 
besøksbidrag i Hardanger.  
 

Det ligg no føre ulike vedtak i hendhald til vidare prosess i kommunane. ​
Vedtakene medfører behov for revidering av sakshandsamingsprosessen vidare.  
 
Saksvedlegg:  
HR-sak 45/26​ og RF-sak 40/26, Besøksbidrag i Hardanger 
 
Aktuelle lover, forskrifter avtale mm: 
Vedtaka frå kommunane 
Selskapsavtalen Hardangerrådet iks 
 

https://www.hardanger.com/Dokument/Hardangerr%C3%A5det/Selskapsavtale%20Hardangerr%C3%A5det%20iks%20fr%C3%A5%202021%20vedteken%20i%20Representantskapet%20221020%20-%20Google%20Dokumenter.pdf


 
Saksopplysningar: 

Dette er vetaka kvar kommune har fatta i denne saka: 
​
Ulvik: 
Formannskap 26.08.2026 - 060/26 Vedtak 
Tilråding: 1. Ulvik herad utgreie innføring av overnattingsavgift i tråd med besøksbidragsloven 
§1-1, med mål om å styrke berekraftig reiseliv, natur- og kulturvern, og finansiering av 
reiselivsrelaterte fellesgode.  
 
2. Heradsstyret ønskjer at utgreiingsarbeidet skjer i tett samarbeid med dei andre kommunane 
i Hardanger, koordinert av Hardangerrådet og i tråd med vedtak i Hardangerrådet sak 19/26, 
med mål om å utarbeide ei felles forskrift.  
 
3. Endeleg handsaming av forslag til forskrift, plan for bruk av inntekter og organisering vil bli 
lagt fram for heradsstyret etter at utgreiingsarbeidet er fullført og nasjonale føringar er avklart.  
 
 
Kvam:  
Kvam herad har ikkje gjort noko vedtak på besøksbidrag, eller hatt sak oppe til politisk 
handsaming. 
  
 
Ullensvang:​
Kommunestyret 16.06.2026 - 088/26 Vedtak 
1. Ullensvang kommunestyre innfører overnattingsavgift i tråd med besøksbidragsloven 
§1-1, med mål om å styrke berekraftig reiseliv, natur- og kulturvern, og finansiering 
av reiselivsrelaterte fellesgode.​
 
2. Endeleg handsaming av forslag til forskrift, plan for bruk av inntekter og 
organisering vil bli lagt fram for kommunestyret etter at utgreiingsarbeidet er fullført 
og nasjonale føringa er avklart. 
 
Eidfjord:                                                                                                                    
Kommunestyre 21.09.2026 - 26/090 Vedtak ​ ​ ​ ​ ​ ​  
 
Eidfjord kommune vel i denne omgang å ikkje gå vidare med overnattingsavgift etter 
besøksbidraglova § 1-1. Per i dag gjeld besøksbidragslova berre kommersielle overnattingar. 
Opphaldstid per turist er låg i Eidfjord og potensielle inntekter står ikkje i forhold til det høge 
besøkstalet me har på eksempelvis våre naturgitte attraksjonar. Eidfjord kommune ynskjer at 
fleire typar reiseliv må vera omfatta av besøksbidragslova før me tek opp att saka, slik at me 
får eg meir rettferdig bidrag for dei belastningane me opplever i Eidfjord.  

Vurderingar: 
 
Når det ligg føre 3 ulike vedtak (Ulvik, Ullensvang og Eidfjord) samt ingen avklaring i Kvam 
ber vi kommunedirektørane drøfta kva innstilling rådmanssforum skal gje til regionrådet for 
vidare handsaming av besøksbidrag. 
 
 



Handsaming besøksbidrag i Hardangerådet og Rådmannsforum         
                                                   

Dato  Vedtak  Organ  Vedtak 

24.10.2025  HR-sak 37/25  Hardangerrådet  ●​ Dei fire Hardangerkommunane samarbeider om 
           innføring av besøksbidrag med felles sats og plan 
           for bruk av midlane.  

●​ Hardangerrådet ber kommunane setje av                  
●​ ressursar i budsjetthandsaming for 2026.  

Det er ein føresetnad at alle kommunane gjer  
felles vedtak om å sette av dedikerte ressursar til 
utarbeiding og implementering av felles regional 
besøkbidragordning i Hardanger i tråd med lova. 

 
 

HR-sak 6/26  Hardangerrådet  Hardangerrådet sluttar seg til at det vert etablert ei 
felles rutine for forankring, prioritering og handsaming 
av felles prosjekt og felles søknader i regionen.  

1.​ Felles prosjekt og søknader som omfattar fleire 
kommunar skal handsamast i Rådmannsforum og 
Hardangerrådet før individuell politisk 
handsaming.  

2.​ Alle felles prosjekt skal ha avklart økonomi, 
bemanningsbehov og fordelingsnøkkel 
mellom kommunane før endeleg handsaming 
i dei einskilde kommunane.  

3.​ Hardangerrådet ber kommunane leggja 
nødvendige midlar og personalressursar inn i 
sine budsjett og økonomiplanar for å sikra  
gjennomføring av prioriterte felles prosjekt.  

Ber administrasjonen førebu ei sak om fordelingsnøkkel. 

27.03.2026  HR-sak 
19/26 
RF-sak 
17/26 

Hardangerrå
det 
Rådmannsfor
um 

Hardangerrådet saman med kommunale næringssjefar 
får mandat til å utarbeide forslag til felles saksframlegg 
som del av kvar kommune sitt kommunale sakstilfang 
ved handsaming av besøksbidrag i kommunane. 

08.05.2026  RF-sak 24/26  Rådmannsforum  Prosjektskisse besøksbidrag teke til vitande. 

22.05.2026  HR-sak 29/26  Hardangerrådet  Prosjektskisse besøksbidrag teke til vitande. 

25.06.2026  TH-sak 21/26  Næringssjefane  Eidfjord, Ulvik og Ullensvang vil ha prinsipiell avklaring i 
kommunane før dei går vidare med konsekvensutgreiing 
og økonomi ved eventuell innføring av besøksbidrag. 

11.09.2026 HR-sak 45/26 
og RF-sak 

40/26 

Hardangerrådet  
Rådmannsforum 

Hardangerrådet saman med kommunale næringssjefar 
får mandat til å utarbeide forslag til felles saksframlegg 
som del av kvar kommune sitt kommunale sakstilfang 
ved handsaming av 
besøksbidrag i kommunane. 
 

 



​ ​ ​ ​ ​ ​ ​ ​ ​ ​ ​  
​ ​ ​ ​  

Møtedato 7.10.2026 Saksansvarleg Ann Irene Myrheim 

 
RF-sak 48/26​ ​ Høyringar  
 
 
Vedtak:  
 
 
Framlegg til vedtak:   
Saka vert lagt fram utan framlegg til vedtak.  
​
 
Bakgrunn for saka: ​
 
Vestland fylkeskommune har ute på høyring regional plan for verdiskapning og kompetanse 
samt regional plan for areal og mobilitet som begge vil legge føringar for kommunane og den 
regional utviklinga i Hardanger og regionen.​
 

●​ Regional plan for verdiskaping og kompetanse i Vestland​
Høyringsfrist 1. november 2026.​
 

●​ Regional plan for areal og mobilitet i Vestland​
Høyringsfrist 1. november 2026.​
 

Føremålet med saka er å avklare om Hardangerrådet skal utarbeide felles høyringsuttale på 
vegner av regionen i ei eller fleire av høyringane, eller om høyringane bør handsamast og 
svarast ut av kvar enkelt kommune. 
 
Dei to planforslaga vart presentert og drøfta i fellesmøte 11.9.2026 saman med Vestland 
fylkeskommune.  
 
Grunna høyringsfrist 1. november vil utarbeiding av felles høyringssvar måtte skje i forkant av 
regionrådsmøte den 30. oktober 2026 
 

Regionrådet/Rådmannsforum bes drøfte: 

1. Kan sakshandsamarane i kommunane dele innspel i felles nettverk? 

2. Skal Hardangerrådet utarbeide felles høyringsuttale til Regional plan for verdiskaping og ​
    kompetanse? 

3. Skal Hardangerrådet utarbeide felles høyringsuttale til Regional plan for areal og mobilitet? 

4. Dersom det skal utarbeidast felles høyringssvar, kva hovudtema og prioriteringar skal ​
    Hardangerrådet særleg løfte fram? 

 



 
 
 
Saksvedlegg (via link):  

●​ Regional plan for verdiskaping og kompetanse.  

●​ Regional plan for areal og mobilitet.  

 
 
Aktuelle lover, forskrifter avtale mm: 

●​ Plan- og bygningslova 
●​ Kommunelova 
●​ Utviklingsplan for Vestland 
●​ Gjeldande samarbeidsavtale og styringsdokument for Hardangerrådet iks  

 
 
 
Saksopplysningar: 
 
Regional plan for verdiskaping og kompetanse 

Vestland fylkeskommune har sendt framlegg til Regional plan for verdiskaping og kompetanse 
med tilhøyrande handlingsprogram på høyring. 

Planen skal vere eit strategisk verktøy for verdiskaping og kompetanseutvikling i Vestland og 
bidra til samordning mellom statleg, fylkeskommunal og kommunal politikk. Fylkeskommunen 
ber mellom anna om innspel til om planen peikar i rett retning, om dei føreslåtte grepa er dei 
rette og kva rolle fylkeskommunen bør ha som rettleiar og støttespelar. 

Høyringsfristen er 1. november 2026.​
 

Regional plan for areal og mobilitet 

Vestland fylkeskommune har også sendt framlegg til Regional plan for areal og mobilitet med 
tilhøyrande handlingsprogram på høyring. 

Planen skal mellom anna samle og utvikle regionale føringar for arealbruk og mobilitet og 
legge til rette for betre samarbeid og samordning mellom kommunale, fylkeskommunale og 
statlege styresmakter. 

Høyringsfristen er 1. november 2026.​
Dei to regionale planane skal etter planen vedtakast av fylkestinget i mars 2027. 

​
Vurderingar 

Det bør avklarast om Hardangerrådet skal utarbeide felles høyringsuttale i dei aktuelle 
sakene, eller om det er mest formålstenleg at kommunane gir eigne høyringssvar. 

Eit felles regionalt høyringssvar kan vere særleg aktuelt der kommunane har samanfallande 
interesser og der problemstillingane går på tvers av kommunegrensene. Eit samla innspel frå 
Hardanger kan synleggjere regionale behov og prioriteringar og gi større tyngde til 
problemstillingar som er felles for kommunane. 

https://www.vestlandfylke.no/politikk/hoyringar/hoyring-regional-plan-for-verdiskaping-og-kompetanse/
https://www.vestlandfylke.no/politikk/hoyringar/hoyring-regional-plan-for-areal-og-mobilitet/


 

 

Samstundes må eit felles høyringssvar ikkje erstatte kommunane sine eigne høyringsuttalar 
der det er lokale interesser, ulike politiske vurderingar eller konkrete konsekvensar som bør 
handsamast av den enkelte kommunen. 

For Regional plan for verdiskaping og kompetanse og Regional plan for areal og mobilitet er 
det fleire tema som direkte gjeld Hardanger som samla bu-, arbeids-, nærings- og 
besøksregion. Mellom anna gjeld dette: 

●​ utvikling av arbeidsplassar, næringsliv og kompetanse 
●​ tilgang på arbeidskraft og kompetanse 
●​ samferdsel og mobilitet mellom kommunane og mot Bergen/Voss 
●​ arealbruk og tilrettelegging for næringsutvikling 
●​ kraft- og energitilgang 
●​ bustad- og samfunnsutvikling 
●​ reiseliv og besøksforvaltning 
●​ samspelet mellom regionale planar og kommunane sitt lokale handlingsrom. 

Det kan difor vere føremålstenleg at Hardangerrådet vurderer å utarbeide eit felles regionalt 
innspel til dei to regionale planane, med hovudvekt på tema der kommunane har felles 
interesser. Kommunane kan i tillegg sende eigne høyringssvar om lokale eller 
kommunespesifikke problemstillingar. 

Fellesmøtet med Vestland fylkeskommune den 11. september, der dei to planforslaga vert 
presenterte, bør nyttast til å identifisere kva tema som er særleg viktige for Hardanger og som 
eventuelt bør løftast fram i eit felles høyringssvar. 

Regionrådet/Rådmannsforum vert med bakgrunn i dette invitert til å drøfte: 

1. Kan sakshandsamarane i kommunane dele innspel i felles nettverk  

2. Skal Hardangerrådet utarbeide felles høyringsuttale til Regional plan for verdiskaping og ​
    kompetanse? 

3. Skal Hardangerrådet utarbeide felles høyringsuttale til Regional plan for areal og mobilitet? 

4. Dersom det skal utarbeidast felles høyringssvar, kva hovudtema og prioriteringar skal ​
    Hardangerrådet særleg løfte fram? 

 



​ ​ ​ ​ ​ ​ ​ ​ ​ ​ ​
​ ​ ​ ​  

Møtedato 7.10.2026 Saksansvarleg Ann Irene Myrheim 

 
RF-Sak​   49/26​ Observatørstatus i Hardangerrådet / Rådmannsforum 
 
Vedtak:  
 
 
Framlegg til vedtak:  

Rådmannsforum drøfta saka og ber administrasjonen arbeide vidare med grunnlag for ei 
eventuell observatørordning i Hardangerrådet.​
 

Bakgrunn for saka:  

Ordførar i Kvinnherad, Vegard Bjørnevik, har spurt om å få observatørstatus i Hardangerrådet. 

Kvinnherad og Hardanger har mange felles interesser og samarbeider i dag på fleire område, 
mellom anna innan reiseliv, næringsliv og regionale utviklingsspørsmål. 

Førespurnaden reiser samtidig eit meir prinsipielt spørsmål om Hardangerrådet skal opne for 
observatørdeltaking frå kommunar som ikkje er deltakarar i selskapet, men som har tett 
samarbeid og vesentlege felles interesser med Hardanger. 

Dersom ei slik ordning skal etablerast, bør det også vurderast om ho skal vere permanent 
eller prøvast ut for ein avgrensa periode, om ho skal omfatte både Kvinnherad og Samnanger, 
og om deltakinga skal gjelde både politisk og administrativt nivå.​
 

Aktuelle lover, forskrifter avtale mm: 
Selskapsavtale Hardangerrådet iks​
Lov om interkommunale selskaper (IKS-lova) 
 
Saksopplysningar: 

Hardangerrådet iks er eigd av Eidfjord kommune, Kvam herad, Ullensvang kommune og Ulvik 
herad. Samarbeidet omfattar både politiske og administrative arenaer. 

Kvinnherad har fleire felles interesser med Hardanger, mellom anna innan næringsutvikling, 
reiseliv, samferdsel og regional samfunnsutvikling. Ein observatørfunksjon kan gi grunnlag for 
tettare dialog og samordning i saker der kommunane har samanfallande interesser. 

Samnanger har også geografisk og funksjonell tilknyting til Hardanger og har tidlegare vurdert 
medlemskap i Hardangerrådet. Dersom Hardangerrådet ønskjer å etablere ei ordning for 
observatørdeltaking, er det derfor relevant å vurdere om Samnanger skal inviterast på same 
grunnlag som Kvinnherad. 

Observatørdeltaking vil ikkje vere det same som medlemskap i Hardangerrådet iks. Ein 
kommune som ikkje er deltakar i selskapet, vil ikkje ha dei same formelle rettane, det same 
eigaransvaret eller dei same økonomiske pliktene som eigarkommunane. Innhaldet i ei 
eventuell observatørordning må derfor definerast og avgrensast. 

 

https://www.hardanger.com/Dokument/Hardangerr%C3%A5det/Selskapsavtale%20Hardangerr%C3%A5det%20iks%20fr%C3%A5%202021%20vedteken%20i%20Representantskapet%20221020%20-%20Google%20Dokumenter.pdf


 

Vurderingar: 
​
Førespurnaden frå Kvinnherad gir grunnlag for å vurdere om Hardangerrådet ønskjer å 
etablere observatørdeltaking som ei form for regionalt samarbeid. 

Ei slik ordning kan styrkje kontakten med kommunar som har vesentlege felles interesser med 
Hardanger. Fleire regionale utfordringar og utviklingsområde går på tvers av 
kommunegrenser, og tettare dialog kan gi betre koordinering innan mellom anna 
næringsutvikling, reiseliv, samferdsel og samfunnsutvikling. Observatørdeltaking kan også 
vere ein fleksibel måte å utvikle samarbeid på utan at dette føreset medlemskap i 
Hardangerrådet. 

Samtidig er det viktig å oppretthalde eit tydeleg skilje mellom eigarkommunane og kommunar 
som deltek som observatørar. Eigarkommunane har økonomiske og organisatoriske plikter og 
utøver den formelle styringa av selskapet. Ei observatørordning som gir omfattande deltaking 
utan tilsvarande plikter, kan gjere dette skiljet mindre tydeleg. Ei slik ordning kan også skape 
forventningar om tilsvarande deltaking frå andre kommunar. 

Det må derfor vere klart kva observatørdeltaking inneber, mellom anna kva møte og saker 
observatørane skal delta i, og kva avgrensingar som skal gjelde. 

Prøveordning 

Dersom Hardangerrådet ønskjer observatørdeltaking, kan det vere aktuelt å etablere ordninga 
som ei tidsavgrensa prøveordning. Dette vil gi høve til å få erfaring med korleis ordninga 
fungerer før det vert teke stilling til ei permanent løysing. 

Ei prøveordning kan evaluerast med omsyn til meirverdi, arbeidsform, rolleavklaring og 
forholdet mellom observatørkommunane og eigarkommunane. Ei tidsavgrensing kan på den 
andre sida gi mindre føreseielegheit for kommunane som vert inviterte inn, og vil krevje ei ny 
vurdering når prøveperioden er avslutta. 

Ei eventuell prøveordning kan til dømes gjelde fram til 31.12.2027. 

Kvinnherad og Samnanger 

Bakgrunnen for saka er ein konkret førespurnad frå Kvinnherad. Dersom Hardangerrådet først 
etablerer ei observatørordning, bør det vurderast om ordninga samtidig skal opnast for 
Samnanger. 

Ved å invitere begge kommunane vert ordninga i større grad basert på eit prinsipielt grunnlag 
og ikkje berre på ein enkelt førespurnad. Det kan også styrkje samarbeidet i ein større 
funksjonell region. 

Samtidig er utgangspunktet ulikt. Kvinnherad har sjølv teke initiativ til observatørstatus, 
medan Samnanger ikkje har fremja ein tilsvarande førespurnad i denne saka. Ei invitasjon til 
Samnanger vil dermed vere eit aktivt initiativ frå Hardangerrådet og kan bli oppfatta som eit 
signal om ønskje om tettare framtidig tilknyting. Dette må vurderast særskilt. 

 

 



 

 

Politisk og administrativ deltaking 

Hardangerrådet sitt samarbeid skjer både på politisk og administrativt nivå. Dersom målet 
med observatørordninga er eit tettare og meir heilskapleg regionalt samarbeid, kan det tale for 
at både ordførar og kommunedirektør vert inviterte inn på sine respektive arenaer. 

Deltaking på begge nivå kan gi betre samanheng mellom politiske prioriteringar og 
administrativ oppfølging og styrkje gjennomføringa av felles initiativ. 

På den andre sida handsamar Rådmannsforum også administrative og organisatoriske 
spørsmål som primært gjeld eigarkommunane og Hardangerrådet. Fast administrativ 
deltaking kan derfor gjere det nødvendig å skilje tydelegare mellom saker der observatørane 
deltek og saker som berre gjeld eigarkommunane. 

Eit alternativ til fast deltaking i alle møte kan vere at observatørkommunane vert inviterte til dei 
delane av møta eller dei sakene der det ligg føre felles regionale interesser. 

Samla vurdering 

Ei observatørordning kan gi Hardangerrådet eit nytt verkemiddel for å utvikle samarbeid med 
kommunar som har sterke felles interesser med regionen. Samtidig må ordninga utformast 
slik at det framleis er eit tydeleg skilje mellom observatørdeltaking og medlemskap/eigarskap i 
Hardangerrådet iks. 

Før administrasjonen utarbeider eit konkret framlegg til ordning, bør Rådmannsforum derfor 
drøfte følgjande prinsipielle spørsmål: 

1.​ Skal Hardangerrådet etablere ei ordning for observatørdeltaking? 
2.​ Skal ordninga etablerast som ei tidsavgrensa prøveordning? 
3.​ Skal ordninga omfatte både Kvinnherad og Samnanger? 
4.​ Skal observatørdeltakinga omfatte både politisk og administrativt nivå? 

På bakgrunn av drøftinga kan administrasjonen utarbeide eit konkret framlegg som definerer 
føremål, omfang, deltaking, rettar og avgrensingar i ei eventuell observatørordning. 

 
 
 

 


